
PSE-EE indar bozkatuena Europako hauteskundeetan.- 2009an gertatu bezala, PSE-EEk jaso ditu bozka gehien Lasarte-Orian (1235), baina duela 
bost urteko emaitzekin alderatuta 987 boto galdu ditu. Bigarren indarra EHBildu izan da (1461) eta 2009an Iniziatiba Internazionalistak atera zituenak baino 226 
bozka gehiago lortu ditu aurten. EAJ (881) bere horretan mantendu dela esan daiteke 2009an baino 14 bozka gutxiago jasota. PPren (606) beherakada ere nabaria izan 
da 246 boto galduta. Irabazle nagusiak, agian, alderdi txikiak izan dira. Bereziki aipagarria Pablo iglesias buru duen Podemos alderdiak lortutako emaitza bikainak 
(478), UPyDk izan duen gorakada (251) eta Ezker Batuaren igoera ere argia izan da (332) bost urteren buruan. Errolda 14.156 lagunek osatzen zuten arren, parte-har-
tzea %40 ingurukoa izan da. Beraz, argi geratu da lasarteoriatarren artean interes berezirik pizten ez duten hauteskundeak direla Europakoak eta atzoko emaitzek hori 
berresten dute berriro ere. Emandako hauexek dira edizioa ixterako esku-artean genituen datuak. Datozen egunetan informazioa eguneratzen eta berritzen joango 
gara.

5 OSPAKIZUNAK

Xirimiriren 25. 
urteurrena
ospatzeko festa
Herriko Xirimiri elkartearen 
mende laurdeneko festa han-
dia egin zuten asteburuan 
bazkide eta hainbat herrita-
rrek. Okendon karpa erral-
doia jarri eta egitarau oparoa 
izan dute bazkari, kontzertu, 
futbito partida, bertso, marmi-
tako txapelketa eta kantujira-
rekin.

4 BERTSOAK

Herritarrak
protagonista 
Udaberriko saioan
Ane Labaka, Maialen Lujan-
bio eta Beñat Gaztelumendik 
bertsotan egin zuten ostiral 
gauean Manuel Lekuonan. 
Herriko norbanako eta talde 
askok parte-hartu zuen eta 
Earra! bertso eskolak eta 
Ttakun kultur-elkarteak eske-
rrak eman nahi izan dizkiete   
kolaboratu zuten guztiei.

3 FESTAK

Zabaletako jaiak 
bihar hasiko 
dira
Zabaletako jaiak asteartean 
hasi eta iganderarte luzatuko 
dira. Egun guzti hauetan haur 
zein helduentzako hainbat 
ekintza antolatu dituzte. Aur-
tengo egitrauean berrikuntzak 
ere sartu dituzte. Besteak 
beste, Zabaletako I. Sorgin 
Krosa eta txirrindularitza txa-
pelketa izango dira.

M
aiz pentsatu izan dut 
gure  her r iak  azken 
ur teetan bir ibi lgune 

baten tankera hartu duela. 
Rotonda batena, alegia. Ipar zein 
hego, ezker-eskubi, batera edo 
besterako bidea etxeko atarira 
lotu digutela. Noski, Erromara 
bide guztiek garamatzatela esan-
go du bakarren batek baina gure 
kasuan bertatik bertara dugu 
edonorako asfaltozko bide zuze-
na. Bilbotik gatozela, Aritzeta 
pasa  e ta  A8a abandonatu 
orduko… herrira ; Iruñeatik hur-
bilduz gero, Bat Nazional errepi-
deak etxe pareraino eramango 
zaitu ; Baionara joan nahi badu-
zu herritik bertatik hartuko duzu 
zuzen zuzen bertaratuko zaituen 
errepidea. Eta modu berean, gure 
herriko rotondatik bertatik ikus 
ditzakegu joan-etorrian dabiltza-
nak ere.

Behin gizon bati entzun nion 
bizitza bera ere biribilgune baten 
modukoa dela askorentzat. Edo 
hala bizi dutela behintzat zen-
baitek. Rotondan biraka. Gira eta 
buelta. Aspertuta eta betikoare-
kin nekatuta egonagatik ere, eza-
gutzen dugun rotondan eroso eta 
bertan-goxo, segi eta segi… 
Parean daude, edonoren eskura 
eta erabat zabalik, biribilgunea 
uzteko bideak. Edozein unetan 
har dezakegu rotondatik aterat-
zeko bidea nahiz eta gutxi diren 
hori egiteko ausardia dutenak.  
Gehiengoak bueltaka jarraitzea 
erabakitzen du, rotondan biraka. 
Gira ta buelta. 

Ez da xamurra betikoa utzi, 
biribilgunetik desbideratu eta 
bide berrian aurrera egitea baina 
zorionez, gure herriak behintzat 
badu biribilgune baten tankera. 
Batera eta bestera joateko bideak 
hortxe ditugu egunero, zabalik, 
begibistan eta gure esku.

H
omosexualak, les-
bianek, bisexualek 
eta transexualek 

jasaten duten diskrimina-
zioa eta eskubide urraketa 
salatzeko, eta bidenabar, 
sexualitatea askatasun osoz 
bizitzeko eskubidea dutela 
aldarrikatzeko, Lasarte-
Oriako Emakume zentroak 
Gehitu elkartearen lagun-
tzarekin “Emakume eta 
gizon homosexualak histo-
rian zehar“ erakusketa 
antolatu du. 

Zentroaren ordutegian 
ikus daiteke argazki erakus-
keta eta honetan pertsonaia 
famatuen argazkiak daude 

eta euren istorioa jasotzen 
duen azalpena.

Hitzaldia

Bestalde, etxeko langileei 
zuzendutako hi tzaldia 
eskaini zuen Lorea Urretak. 
“Etxeko langilea, ezagutu 
zure eskubideak” izena 
eman zioten eta honetan 
etxeko langileek aukera 
izan zuten euren lan 
eskubideak ezagutzeko eta 
lan baldintzen inguruko 
zalantzak e ta  galdera 
guztiak plazaratzeko. 

Lorea Urreta Bizkaiko 
etxeko langileen elkarteko 
kidea da eta esperientzia 
luzea du esparru honetako 
langileekin.

Garai ezberdinetako pertsonaien istorioak jasotzen ditu erakusketak. 

Ekintza sorta emakume zentroan

Ekainaren 27a bitartean “Emakume eta gizon homo-
sexualak historian zehar” erakusketa egongo da ikus-
gai Emakumeen zentroan.  Gehitu erakundearen 
argazki sorta da eta honek pertsonaia famatuak bil-
tzen ditu beste historia jasotzen duen azalpenarekin 
batera. Bestalde, etxeko langileen eskubideen ingu-
ruko hitzaldia eskaini zuen Lorea Urretak.

 "Emakume eta gizon homosexualak historian zehar" erakusketa ekainaren 27rarte

GIZARTEA

Olatu Talka aurten ere 
i r i t s i  zen her r i ra . 

Donostia 2016 proiektua-
ren baitako ekintza sorta 
da Olatu Talka jaialdia eta 
Donostiatik haratago ere 
ekintzak antolatu ziren 
asteburuan zehar. 

Os t i r a l ean ,  Orbe la 

belardendan kontzertua 
eskaini zuen Iban Nikolaik 
eta djeridoo doinuak entzu-
teko aukera izan zuten 
herritarrek. Pintxo bereziak 
dastatzeko aukera ere izan 
zuten.

Larunbatean berriz, Ave-
nidan Bem Baba e Urubu 

taldearen reggae doinuak 
izan ziren, batez ere Bob 
Marlelyren kantak.

Klasikoa

Arantzazuko Amaren elizan 
bestelako musika estiloa 
izan zen entzungai larunbat 
arratsaldean. Alboka Abes-

batzak Doneztebeko Mendi 
abesbatza ekarri zuen herri-
ra eta biek emanaldi ederra 
eskaini zuten. 

Elkarrekin kanta batzuk 
egin zituzten horien artean 
euskaraz, “haurrak lotaraz-
teko soinua“ kanta eskaini 
zuten.

Musika doinu ezberdinak aukeran

Lore Urretak eskainitako hitzaldian, kontrato mota eta nominez hitz egin zen. 

T
eresa Sorginaren bisita 
izango dute aste hone-
tan Zabaleta auzoko 

lagunek. Sorginak jai giroa 
ekarriko du auzora eta bertara 
hurbiltzen diren herritarrek 
hainbat ekintzaz gozatu edo 
parte hartzeko aukera izango 
dute.

Astean zehar, asteartetik 
ostegunera haurrentzako 
ekintzak izango dira arratsal-
deetan.

Haurrentzako jolasak, 
japoniar bonbak eta asteazke-
nean, 18:00etan, Kukuka ant-
zerki eta dantza eskolako 
kideen eskutik antzerkia izan-
go  da  e ta  os tegunean, 
19:30ean, haurrentzako opari 
zozketa izango da. Asteartean 
gainera, haurrek kamiseta 
zuria eramateko gomendioa 
egiten dute antolatzaileek.

Jaien hasiera

Ostiralean berriz hasiko 
dira ofizialki jaiak. 18:00etan,  
Kukuka antzerki eta dantza 
eskolako kideen eskutik ant-
zerkia izango da eta ondoren, 
txikien gozamenerako txoko-
latada.

19:00etan, Teresa sorgina 
etorriko da txalaparta doinu 
artean eta  Joxe Migel Aranza-
diren omenezko eskoba txa-
pe lke ta r i  emango  za io 
hasiera.

Ostean, auzoko plazan, 
sorgin dantza eta larrain dant-
zan parte hartzeko aukera 
izango da.

Dinbi Banda batukadak 
ere jai giroa eta erritmoa era-
mango ditu auzora. 

19:30ean, Jalgune elkarteko 
gazteek “Ocho apellidos vas-
cos” lan berezia eskainiko du.

Jarraian, erromeria izango 
da Itzartu taldearen eskutik.

22:00etan berriz, Kukuka 
antzerki eta dantza eskolako 
dantza garaikideko taldearen 
ikuskizuna izango da.

Eta Izeberg eta Itzartu tal-
deekin musika eta gauaz 
gozatu ahalko da.

Berrikuntzak

Larunbatean jai honetako bi 
berrikuntzak aurkituko ditugu.

Batetik goizeko dianaren 
ostean, 12:00etan, Zabale-
tako I. Sorgin-Krosa izango 
da. 5 km ibilbidea izango da, 
ia laua. 

Izena ematea,  astean 
zehar auzoko dendan , 3 euro 
eta egunean bertan ere egin 
ahalko. Dortsalak larunbatean  
bertan banatuko dira.

Bazkal ostean, Joxe Migel 
Aranzadiren omenezko mus 
txapelketaren txanda izango da.

Eta 16:30etik aurrera, 
beste berrikuntza bat izango 
da, txirrindularitza zaletuen-
tzat aproposa. Bazpi txirrin-
dularitza eskolak antolatuta, 
alebin eta infantil mailako 
Lasarte-Oriako proba izango 
da auzoan. Inguruko herrie-
tako gaztetxoak lehian ikuste-
ko aukera izango da.

18:00etatik aurrera, Irrien 
lagunak puzgarriak izango 
dira. 19:30etan haurren goza-

menerako japoniar bonbak 
izango dira.

20:00etan, Bertso saio 
izango da. Honetan Amaia 
Agirre, Ane Labaka eta Gazte-
lumendi anaiak, Beñat eta 
Unai, izango dira. Gai-jartzai-
le lanetan Uani Muñoa.

Ostean, gaueko ordu txi-
kiak arte gozatzeko gazte 
rock gaua izango da.

Euskal eguna

Igandean berriz, ohikoa den 
diana eta auzo garbiketa txa-
pelketa egingo dute. 

11:00etan, Kukuka antzerki 
eta dantza eskola euskal dantza 
saioaz gozatu ahalko da eta tor-
tila lehiaketa hasiko da.

12:15ean, proba berezia 
izango da, gizon eta idien 
desafioa. Gizon talde bat idia-
ren aurka lehiatuko dira, pro-
posatutako ibilbidea zeinek 
harria azkarrago egin da 
apustua.

13:15ean, Zabaletan oiko 
bihurtu den, proba misto 
nagusia.

Ostean, 14:30ak aldera, 
herri bazkariaz gozatuko dute 
auzotarrek.

Bazkal ostean, 18:00etatik 
aurrera, Xumela abesbatzaren 
emanaldia izango da. Ordu erdi 
beranduago guztiak dantzan 
jartzeko erromeria izango da 
eta nahi duenak toka txapelke-
tan ere parte hartu dezake.

Jaiei amaiera emateko, 
berriz, 20:30ean, traka zarata-
tsua izango da. Era honetara, 
hurrengo urtera arte, agurtuko 
dute Zabaleta auzoko lagunek 
Teresa sorgina.

Auzoko lagunek herrita-
rrak gonbidatzen dituzte, 
auzora hurbildu eta jaietaz 
gozatzera. Gainera, ohikoa 
den moduan, igandean denok 
baserritarrez janzteko deia 
egin dute.

SAN PEDRO JAIAK

Sorgin dantzako entseguen hasiera

San Pedro jaietarako hilabete geratzen da eta Sorgin dantza-
rako prestakuntzak hasi dituzte Ttakun Kultur Elkarteko lagu-
nek. Eta guztia ekainaren 27an prest egoteko entseguekin 
hasiko da ekainaren 3an.

Lasarte-Oria girotan sartzeko, entseguak astearte eta oste-
gunetan izango dira  Okendo plazan, arratsaldeko 20:00etatik 
21:00etara. Azken saioa ekainaren 26an izango da.

Euria eginez gero, antolatzaileek jakin arazten dute 
Landaberri-Garaikoetxea eraikinean egingo liratekeela saioak. 

Ttakun elkarteak herritarrak gonbidatzen ditu entseguetara 
hurbildu eta ekintzan parte hartzera.

INGURUMENA

Animalien
jarrerak 
ulertzen
Ostegun arratsaldean, 
“Jakin beharrekoa txaku-
rra eduki aurretik” jardu-
naldien lehen saioa egin zen.

“Más etología aplicada” taldeko kideek eta Udalak antola-
tutako jardunaldi hauetan txakurrek sortu ditzaketen arazoei 
irtenbidea ematea da asmoa. 

Manuel Villar elkarteko kideak lehen saio honetan etologia 
zer den azaldu zuen. “Animalien portaera biologiaren eta 
psikologiaren ikuspuntutik ikertzen duen zientzia” eta honen 
arabera animaliak nola harremantzen diren izan zuen hizpide.

Jardunaldien hurrengo saioan, ekainaren 26an, Txakurren 
etologia aztertuko da.

SAN PEDRO JAIAK

Kartela bozkatzeko azken eguna

Gaur 2014. urteko San Pedro jaietarako Kartel Lehiaketako 
kartelei bozka emateko azken eguna dugu. Aurten 30 lan aur-
keztu dira lehiara. Lasarte-Oriako udalak herritarren iritzia 
zein den jakin nahi izan du, herriko festetako kartela zein 
izango den hautatzeko. Kartelak www.lasarteoriasarean.eu 
orrialdean daude ikusgai, baita Manuel Lekuona kultur-etxeko 
kafetegian ere.

Azken orduak dira baina bozka eman nahi duenak bi bide 
ditu, batetik albisteak.lasarte-oria.org orrialdea edo sanpedro-
jaiak@lasarteoriasarean.eu helbidera mezu bat bidali. 

Behin-betiko erabakia Gazteria eta Festak batzordeak har-
tuko badu ere, bozka guzti hauek kontutan hartuak izango 
dira. Batzordeak herritarrak animatu nahi ditu aukeraketa 
honetan parte hartzera.

AISIA

Basaundin ederki 
jolastu ziren
Ostegun arratsaldean, 
“Jolasen altxorra” ekime-
na Basaundi bailarako 
plazan izan zen.

Auzoko hainbat haur 
eta guraso jolasean ibili ziren. Familietan balio eta, batez ere, 
euskararen transmisioan eragitea da saioen helburua.

Hurrengo saioa Zabaleta auzoan izango da ostegunean, 
maiatzaren 29an, jaien barruan izango da 18:00etan.

KIROLA

Alebinen kirol 
sustapeneko 
azken saioa
Amaitu da 2013-14 ikas-
turteanalebin mailako 
neska-mutilentzat
garatzen den kirol sustapen kanpaina. Denboraldi osoan 
denetariko kirolak probatzeko aukera izan dute eta ohi beza-
la, sari-banaketa egin zuten azken jardunalian, atletismoko 
moduluan hain zuzen. Kometa Iñigo Lunari egokitu zitzaion, 
bi padel erraketa eta sei pilota Beñat Mazkiaranentzat izan 
ziren eta sari potoloa, bizikleta alegia, Ane Alberdiri egokitu 
zitzaion. Irribarre bikoitzarekin egin zuten etxera.

Zabaleta auzoko jaiak asteartean hasi eta igandean amaituko dira.  Adin guztietarako ekintzak izango dira.

Iritsi dira Zabaletako jaiak

Beste urtez batez, badator Teresa Sorgina! Zabaleta 
auzoko jaiak hemen dira. Asteartetik igandera, haur zein 
helduentzako hainbat ekintza antolatu dituzte. Aurten 
gainera, berrikuntzak daude, Zabaletako I. Sorgin Krosa, 
txirrindularitza txapelketa eta gizon eta idien desafioa 
izango dira.

Teresa Sorginaren etorrera ospatzeko hamaika ekintza

JAIAK

H
amarrak puntu-puntuan 
zirela hasi zen Udabe-
rr iko ber tso saioa 

Manuel Lekuonan. Enara Iere-
gi, Uxue Loinaz eta Intza 
Alkain "atso" xelebreek gidatu-
ta, bi orduko emanaldiaz 
gozatzeko aukera izan zuten 
ostiral gauean.

Herritarrak protagonista

Maider Oiartzabalen dantzak, 
Zero Sette akordeoi orkestra-
ren doinuek eta Lierni Aroze-
naren pianoaren musikak 
lagundu zien hiru bertsolariei 
hasierako agurreko bertsoak 
osatzen. Saioan zehar gainera, 
Udal Musika eskolako ikas-

leen kolaborazioak izan ziren 
eta Amaia Tejeria, Jokin Aye-
rregarai eta Aitor Atxegak jarri 
zioten umore ukitua saioari 
bateko sevillana eta besteko 
rantxera zirela.

Txalagore txalapartarien 
konpasera landutako Kukuka 
dantza eta antzerki eskolaren 
koreografiak edota Txorrotxioka 
taldearen saioak estimu handi-
tan izan zituzten herritarrek.

Momentu berezienetakoa 
agian Imanol Epelderen bert-
so-raparen ordua ailegatu 
zenean iri tsi  zen, modu 
indartsu eta sarkor batean Txi-
rrita eta Bilintxen errimak 
bata bestearen atzetik josi 
ditu mikrofonoa eskutan hartu 
eta oholtzaren alde batetik 

bestera saltoka ibilita.
Eta bitartean bertsolariak 

zertan aritu ziren galdetuko du 
beharbada batenbatek. Bada, 
bertsotan. Herritarren saioak 
borobiltzen, azken puntua 
jartzen. Besteen lana goratzen, 
larrutzen edota juzgatzen abi-
lak direla erakutsi zuten berso-
lari hernaniarrak, añorgarrak 
eta lasarteoriatarrak. Txioz txio 
txorrotxioa osatzen aritu ziren 
moko finez.

Azken agurrei ekin aurre-
tik, hori bai, oholtzako eskai-
lerak jaitsi eta herritarrak 
zirikatzen aritzeko parada 
izan zuten goraino beteta 
zegoen aretoan. Pablo Barrio 
alkatea, Edu Galardi kamera-
laria edota Joxe Mari Agirre-
txe “Porrotx“ esaterako, ez 
ziren libratu.

Azken agurretan Lasarte-
Orian dagoen herri-mugimen-
dua eta gauzak egiteko grina 
azpimarratu zituzten hiru bert-
solariek eta txalo zaparrada 
artean hartu zuen nork bere 
etxerako bidea.

Bertsotan eta txorrotxioka
Earra! bertso eskolak eta Ttakunek antolatu dute saioa

Maialen Lujanbiok, Beñat Gaztelumendik eta Ane Labakak 

jada ohiko bilakatzen ari den Udaberriko saio berritzailea 

esakini zuten ostiral gauean. Bertsoak, musika, antzerkia eta 

lasarteoriatarrak eurak izan ziren protagonista Manuel 

Lekuonako areto nagusian. Guztira 65 bat herritar oholtza-

ratu ziren eta bakoitzak bere txioa jarri zion emanaldiari, 

amaieran txorrotxio polit bat osatzeko.

Enara Ieregi, Uxue Loinaz eta Intza Alkain "atsuak" izan ziren saioa aurkeztu zutenak, bertsolariak eta kolaboratzaileak xaxatuz.

Antolatzaileek eskerrak eman nahi izan dizkiete saioan parte-hartu duten guztiei. Amaia Tejeria, Jokin Ayerregarai eta Aitor Atxegak jarri zioten umore ukitua saioari. Argazki guztiak txintxarri.info atarian.

J
aiari energiaz ekiteko, Xiri-
miri eta Ostadarreko tal-
deek futbito partida jokatu 

zuten larunbatean Landaberri 
BHI eraikineko futbol zelaian. 
Elkarteko kideek irabazi zuten 
3-2ko emaitzaz.

Eguerdian txozna ireki eta 
bazkari-herrikoia egin zen 
karpan. Jende asko bildu zen 

entsalada eta oilasko jana egi-
tera.

Behin amaituta,  Unai 
Muñoa eta Ane Labaka bert-
solariak mahaiez mahai ibili 
ziren herritarrak puntuka 
zirikatuz. Bazkalosteari doinu 
goxoa jarri ziona Mikel Car-
ton bakarlaria izan zen, gita-
rra eskutan, “Protesta ahotsa“ 
diska berria aurkeztu zuen 
herritarren aurrean.

Gaueko kontzertuek itxi 
zuten larunbateko egitaraua. 
KWBD, UK BILL, AFU eta 
Tajon Prieto y Los Kuajolote-
sen akordeek gaueko ordu 
txikietara arte luzatu zuten 
Okendo plazako festa.

Marmitakoa eta kantujira

Igandean berriz marmitako 
txapelketa egin zuten karpan 
eta jendea kuriositatez hur-
biltzen zen hamar bat sukal-
darirekin iritziak trukatu eta 
aholkuak ematera.

Bitartean, Xumela abesba-
tza kalez kale ibili zen kantu-
jiran euskal kantu ezagunekin 
herria doinuz alaitzen.

Xirimiriren festa handia
Ospakizuna eta aldarrikapena uztartu dira asteburuan

Herriko Xirimiri elkartearen mende laurdeneko ospakizunen 

artean iragarrita zegoen festa handia egin dute bazkide eta 

hainbat herritarrek asteburuan. Okendon karpa erraldoia 

jarri eta egitarau oparoa izan dute bazkari, kontzertu, futbi-

to partida, bertso, marmitako txapelketa eta kantujirarekin.

Denetariko ekimenak egin zituzten: futbol partida, bertsoak, Mikel Carton bakarlaria...

Herri-bazkarian ehun lagunetik gora bildu ziren Okendon muntatutako karpan. 

Gaueko ordu txikietara arte kontzertuak izan ziren Okendoko oholtzan: KWBD, UK BILL, AFU eta Tajon Prieto y Los Kuajolotes.

M
aiatzaren 18an, ale-
b i n  m a i l a k o 
Gipuzkoako txape-

lketa burutu zen Hernaniko 
kiroldegian. Bertan LOKEko 
hainbat gaztetxo lehiatu ziren 
eta hainbat domina ekarri 
zituzten herrira. 

Xabier Moralesek eta Erik 
Bermejok urrezko domina 
lortu zuten. 

“Xabierrek hiru borrokak 
erraz irabazi zituen era oso 
maila ona erakutsi zuen; Ber-
mejok berriz, lau borroka ira-
bazi  behar izan zi tuen 

garaikurra lortzeko” aipatu du 
Gorka Aristegi entrenatzaileak.

Jesus Curielek zilarrezko 
domina eskuratu zuen. Lau 
borroka “paregabe” egin zituen 
eta finalera iritsi zen. Tamalez, 
“borroka gogor baten ostean, 
urrea galdu zuen”.

David Merino eta Mikel 
Eizagirrek ere domina eraman 
zuten etxera, brontzezkoa. 

Davidek bi norgehiagoka 
irabazi eta bat galdu zituela 
azaldu digu LOKEko entrena-
tzaileak.

Eizagirre, berriz, “oso ongi 
lehiatu zen. Lau borroka gain-

ditu eta finalerdia bakarrik 
galdu zuen”. Ondorioz, bere 
mailako hirugarren izan zen.

Beste gazteak
Judoka hauetaz gain, Aiora 
Fervenza, Lucas Morales, 
Julen Espinosa, Anthony BAro-
na, David Merino, Martin San 
Sebastian, Sergio Faro, Arkaitz 
Santos eta Unax Pikabea gaz-
tea izan ziren lehiaketan

Gorka Aristegi entrenatzai-
le pozik agertu da guztiek 
eg indako  l ana renga t i k ,  
“gazte guztiek oso maila altua 
erakutsi zuten eta”.

Bi urrezko domin, zilarrezko bat eta bi brontzezko

LOKEko alebin mailako 

judokek lehengo igandean, 

m a i a t z a r e n  1 8 a n , 

Gipuzkoako txapelketan 

parte hartu zuten. Emait-

za onak lortu zituzten 

gaztetxoek, bi Gipuzkoako 

txapeldun, zilarrezko 

postu bat eta bi bron-

tzezko domina. 

6 kirolak

Alebinak ederki Gipuzkoako lehian

Buruntzaldea IKT-ko 
t x i k i ek  a s t ebu ru 

mugitua izan zuten 
aurrekoa. Maiatzaren 17 
e ta  18an,  a lebinen 
Gipuzkoako txapelke-
tak. Emaitza onak lortu 
z i tuzten bie tan e ta 
Gipuzkoako bost txapel-
dun berri ditu taldeak.

Alebinek lehen urte-
koek Iger i la r i  osoa 
Gipuzkoako Eskolarteko 
txapelketa  izan zuten 
Azpeitian.

Gaztetxoek lau esti-
loetan parte hartu behar 
zuten, 50 m. tximeletan, 
100 m. bizkar, bular eta 
libre probetan eta lau 
proba horien baturak 
ematen zuen sailkapen 
orokorra.

Buruntzalde IKT-ko 
Leire Martin eta Unai G. 
Somovilla txapeldun 
izan ziren eta Ainhoa 
Martin txapeldunorde. 
Azpimarratzekoa da, 
Leire Martinek proba 
guztiak irabazi zituela.

Hauetaz gain, parte 
hartu zuten gazteek 
haien markak hobetu 
zituzten.

Hiru urrezko domin
Igandean, berriz 2. urte-
ko alebinen txanda izan 
zen, Gipuzkoako XXX. 
Txapelketan.

Honetan, igeriketa 
taldeko bost gazte izan 
ziren eta hiruk Jon Soto, 
Irati Arzallus eta Beñat 
Alkorta txapela eskuratu 
zuten.

100 m. bular proban 

Jon Soto irabazle izan 
zen. 100 m. estilo pro-
ban, berriz, Irati Arzallus 
eta Beñat Alkorta izan 
ziren garaile. 

Iratik gainera, 3. pos-
tua eskuratu zuen 100 
m. bular proban eta Jon 
Ibargoyenek zilarrezko 
domina 100 m. libre 
proban. Ibargoyen, lau-
garren izan zen 200 m. 
libreetan.

Erreleboetan mutilak 
laugarren izan ziren bi 
probetan, 4x100 m. 
libre eta estilo probetan.

I G E R I K E TA . -

J U D OA . -

Gipuzkoako txapelketan parte hartu zuten judoka gazteak.          G. ARISTEGI

L A BU R R A K . -

Lasarte-Oriako 
Night Bike martxa 
bikaina
Maiatzaren 17an, Lasar-
te-Oriako hainbat txirrin-
d u l a r i k  P l a z a o l a k o 
trenbideko ibilbidean 
barrena gaueko martxa 
egin zuten. Giro ederra 
izan zuten ibilbide osoan 
eta pozik amaitu zuten 
denek egindako lanarekin, bidean pedalei gogotik eragiten aritu 
ostean.

Andoainen 19:30ak aldera hasi eta 40 km egin zituzten Lei-
tzaraino. Bertan mokadutxo bat hartu eta Andoainera buelta 
egin zuten.

Herriko Areto-
Futboleko lehen 
fasea amaitu da
Ostadar SKT-k antolatzen 
duen Herriko areto-futbo-
leko azken partidak joka-
tu ziren asteburuan.

Play off-etan egongo 
diren taldeak erabakiak 
bazeuden ere, Txindoki, 
Izkiña, El Punto, Buenetxea, Viña del Mar, Trumoi, Aritza eta 
Izarra, lehen fase honetako irabazlea ez zegoen argi. Txindoki 
eta Izkiña taldeen artean puntu bateko tarte zegoen eta horrega-
tik partida interesgarriak ikusi ahal izan ziren.

Bestalde, Indaux, Urdaneta H.K., Ilargi, Balerdi harategia eta 
Arkupe taldeek kontsolazioa jokatuko dute.

Hemendik ekainaren 14ra, final handiko egunera, play-off 
eta kontsolazioko partidetaz gozatu ahalko da eta ziur hemen 
ere ez dela lehiakortasunik faltako.

Igerilari gazteek bost titulu

Leire eta Ainhoa Martin Igerilari osoa txapelketako podiumean.

Herritar talde bat bildu zen martxan.

AT L E T I S M OA . -

Atletismo taldeko gaz-
teek Gipuzkoako bi 

txapelketa izan dituzte 
aste hauetan, Eskolarteko 
txapelketa eta proba kon-
binatuetako lehiaketa.

Gipuzkoako eskolarte-
ko txapelketan maiatzaren 
10ean, Landaberri ikasto-
laren izenean 22 gazte 
izan ziren lehian Tolosan. 

“Txapelketa honetan 
garrantzitsuena hiru talde 
osatu genituela da. Beste 
ikastetxerik ez zuen hori 
egin. Gazte guztiek parte 
hartu ahal izan zuten eta 
ederki egin zuten lan,” 
adierazi digu Amaia 
Andres entrenatzaileak.

Landaberri B taldeak 
bi domina eskuratu zituen 
bata brontzezkoa, sailka-
pen orokorreko hiruga-
rren izateagatik eta bestea 
zilarrezkoa, 4x60 m. las-
terketan. 

Proba konbinatuak
Bestalde, proba konbi-
natuetako txapelketa 

izan zen maiatzaren 
17an, Donostian. 

Honetan alebinek 
hiru proba egin zituzten 
luzera jauzia, 60 m. las-
terketa eta pisu jaurtiketa; 
infantilek berriz, lau 
proba izan zituzten, ares-
tian aipatutakoak eta 60 
m. hesi lasterketa.

Landaberriko Ainhoa 
Heredero eta Amasorra-
in ikastolako Aitor Ana-
b i t a r t e  h e r r i t a r r e k 
brontzezko domina 
eskuratu zuten alebin 
mailan.

Ga ine ra ,  Maider 
Abete eta Aiora Belartie-
ta ere lehen hamarren 
artean sailkatu ziren.

Infantiletan, Xalba 
Otxandorena Landaberri 
BHIko gazteak seigarren 
postuan amaitu zuen eta 
Larrun Pikabea “bere 
lehen urtean” hamarga-
rren izan zen. Nesken 
mailan, Nerea Eugi Lan-
daberri BHI eta Sasoeta-
zumaburu ikastetxeko 
Leire Martin ere ederki 
lan egin zutela azpima-
rratu du Andresek.

Atletak sendo Gipuzkoako txapelketetan

Landaberri ikastolako neskak eskolarteko podiumean.    E. OLLOKIEGI

BURUNTZALDEA IKT

Lasarte-Oria

Musika
ZULO ARETOA

O s t e g u n a  2 9 , 
20:30ean
Estatu Batuetako PLF 
taldea, Danimarkako 
Dead Instrument eta 
Euskal Herriko Infest tal-
deen eskutik grindcore 
gaua izango da. Sarre-
ra, 7 euro.
Ostirala 30, 00:00etan
DJ Loro & Selektah Stepik reggae saioa 
eskainiko dute.

Larunbata 31, 21:30ean
Positivo Tourren barruan, Censurados 
taldearen kontzertua. Aurretik Orihen 
taldean izango da. Sarrera, 6 euro.
Larunbata 31, 00:00etan
Yo  solo pintxo temones DJ-aren saioa.

Zabaletako Jaiak
ANTONIO BLAS PLAZA

Asteartea 27
18:00etan, haur jolasak. 
20:00etan, bonba japoniarrak.

Asteazkena 28
18:00etan, antzerkia.

19:00etan, haur jolasak.
20:00etan, bonba japoniarrak.

Osteguna 29
18:00etan, haur jolasak.
19:30ean, oparien zozketa.
20:00etan, bonba japoniarrak.

Ostirala 30
18:00etan, antzerkia.
Ondoren, txokolada
19:00etan, VII. Joxe Migel Aranzadi 
eskoba txapelketa.
19:00etan, Teresa Sorginaren jaitsiera 
txalapartarekin.
19:05ean, dantza herrikoia: sorgin 

dantza eta larrain dantza.
19:15ean, Dinbi Banda batukada.
19:30ean, Jalgune elkartearen antzer-
kia.
20:00etan, Itzartu taldearekin erromeria. 
22:00etan, Kukuka antzerki eta dantza 
eskolako dantza garaikide emanaldia. 
23:00etan, Izeberg eta Itzartu taldee-
kin kontzertua.

Larunbata 31
09:00etan, diana.
12:00etan, Zabaletako I. Sorgin-Krosa.
15:30ean, VII. Joxe Migel Aranzadi 
mus txapelketa.
16:30ean, txirrindulari lasterketa.
18:00etan, irrien lagunak.
19:30ean, japoniar bonbak.
20:00etan, bertso-saioa. Bertsolariak 
Amaia Agirre, Ane Labaka, Unai Gaz-
telumendi eta Beñat Gaztelumendi. 
Gai jartzailea: Unai Muñoa.
00:00etan, Gazte rock gaua.

Erakusketa
JALGI KAFE-ANTZOKIA

Maiatzaren  amaiera arte
Bizker-eko Patxi 
Unanueren argaz-
k i  e rakusketa 
izango da ikusgai.

EMAKUMEEN ZENTROA

Maiatzaren 16tik ekainaren 27ra
Gehituk antolatutako "Emakume eta 
gizon homosexualak historian zehar" 
erakusketa ikusgai.

MANUEL LEKUONA KULTUR-ETXEAN

Maiatzaren 23tik
Brancussi akademiako ikasleen IX. 
Margo erakusketaz gozatzeko aukera.

non zer 7

Agenda

Asteartea 27 eta Osteguna 29, Lasarte-Oria

Ipuin-kontalariarekin 

hitzordu bikoitza

Aste honetan, ipuin-kontalariaz gozatu 
nahi duten herritarrek bi aukera dituz-
te. Batetik, asteartean, Oriako bizilagu-
nen e lkar teak Kul tura  sa i la ren 
laguntzaz antolatuta, ipuin-kontalari 
saioa izango da, 17:30etatik aurrera. 
Bestetik, ostegunean, haurren liburute-
gian ere saioa izango da. 3 eta 5 urte 
arteko haurrei zuzendutako ipuin 
irakurketa egingo du Lur Usabiagak, 
18:00etatik aurrera. Haurrak gonbida-
tzen dituzte saioetara gerturatzera.

Herritarren txokoa

Odol-ateratzea
Hileroko azken astelehenero bezala, 
odol ateratzeak egingo dituzte Osasun 
Zentroan gaur, maiatzaren 26an, 
arratsaldeko 17:30etik 20:30era. 
Anima zaitezte, odola ordezkaezina 
da eta odol falta dago!

Soka-dantza entseguak
Erketz EDT eta Erketzeko lagunak San 
Juan egun bezperako soka-dantza 
prestatzen hasi dira.

Entseguak astelehenero izango dira 
Sasoeta-Zumaburu ikastetxeko 
Zumaburuko eraikinean 20:00etatik 
aurrera.

Taldeak herritarrak gonbidatzen ditu 
soka-dantzan parte hartzera.

Galdutako pultsera
Haur baten urrezko pultsera bat aur-
kitu dut inskripzio bat dauka. Deitu 
620179188 telefonora. Izaskun

Gure Esku dago
Gure Esku dago ekimenak ekainaren 
8an Durango eta Iruñea artean egin-
go duten giza-katean Lasarte-Oriari 
dagokion kilometroan zure metroa 
edo autobuserako tiketak erosi nahi 

badituzu, herriko taldeko kideak osti-
ralero Okendo plazan izango dira 
arratsaldeko 18:00etatik 21:00etara.

Galdutako gauzak
Azkorteko Erromeria egunean Ttakun 
elkarteko kideek Quechua markako 
txaleko beltza, L tamainakoa aurkitu-
zuten arkupeko bankuetan. 

Ttakuneko bulegoan dago jantzia 
beraz galdu duenak harrera orduan 
jaso dezake.

Uztaro Kooperatiba
Uztaro Kooperatiba Lasarte-Orian 
martxan da. Kooperatibaren xedea 
janarien kontsumo arduratsu bat iza-
tearena da, bertakoa eta ekologikoa.

Lasarte-Oriako eremua elikatzen 
duen baratza, Beizaman kokatua 
dago. Astelehenero, Danok Kide 
elkarteko lokalean banatzen dira 
barazki eta frutak, garaian garaikoak 
eta ekologikoak.

Kooperatiba honen proiektua gus-
tuko dutenentzat ateak zabalik dituz-
tela jakitera eman dute Uztarokoek. 
Informazio gehiago eskuratzeko uzta-

rolasarteoria@hotmail.com helbidean.

Zuen oharrak jarri, kexak adierazi edo eskutitzak argi-
taratzeko: Geltoki kalea, 4 943 366858 txintxarri@txintxarri.info

Euskal Hitzak ikasten

Euskaran lehen urratsak ematen 
ari direnak edo esukara maila 
hobetu nahi dutenek, euskal 
hitzak ikasteko aukera berri bat 
dute haien mugikor edo table-
ean, Hitzekin jolastuz aplika-
zioa.

Programa hau euskara 
hizkuntza lantzeko da erabilga-
rria.

Erabiltzaileak emandako 
letrez hitzak osatu behar ditu 
eta puntuak irabazten doa hi-
tzak asmatu ahala. 10 hizkitako 
hitzak 50 puntu ematen ditu eta 
7 edo gutxiago baditu hizkiko 
puntu bat.

Hitzekin jolastuz appak 
40.000 hitz ditu eta euskara hiztegian oinarritzen da. Horregatik, euska-
rako hitzak erraz ikasteko modua izan daiteke. 

Bakarka edo lagunen kontra  jolastu daiteke, beti ere, internet edo sare-
ra lotura baldin baduzu. Alde hau hobetzeko badaude ere, partida berri 
bat sortzeko denbora asko ematen baitu aplikazioak. Bai bakarka eta bai 
online jolasterakoan, denbora pasa polita da Hitzekin jolastuz aplikazioa.

Hasieran, zaila badirudi ere, berehala uler daitezke jolasaren ezaugarri 
eta prozedura. Kontutan izan behar den gauza bakarra hitzak hiztegian 
agertzen diren aldaeran sartzea da. Hau da, etxea edo aurki ez daude hiz-
tegian, etxe eta aurkitu, bai ordea.

Gesmaes informatika taldeak egindako aplikazioa hau Android plata-
formarako dago bakarrik eskuragarri Google Play-en.

Sarean



8 albistea 2014-05-26 txintxarri 1175

TXINTXARRI

G
uztira 170 bat gazte-
txok egin zuten atzo 
dantzan Udalak eta 

Erketz DT-ak elkarlanean 
antolatutako Lasarte-Oriako 
dantzari txiki egunean.

Goizean kalez kale ibili 
ziren herriko zenbait plazatan 

alpargata eta soineko doto-
reak jantzita.

Indarrak berreskuratzeko 
bazkaria egin zuten gazte-
txoek Xirimirin, Casa Extre-
m e ñ a n  e t a  S a u s t a t x o 
elkarteetan eta musikari, 
antolatzaile eta begiraleek 
Arrieskalletan egin zuten 
otordua.

Emanaldi nagusia

Arratsaldeko saioan, sei tal-
deek Eskudantza, Ingurutxo, 
Arrantzale, San Juan, Makil 
Txiki, Txantxo eta beste 
hainbat dantza aurkeztu 
z i tuz ten  be te ta  zegoen 
Michelingo pilotalekuan.

Egunaren amaieran pozik 
zen Ruben Arranz Erketzeko 
kidea jaiak emandakoarekin: 
“Dena primeran atera da eta 
ez da inolako arazorik izan. 
Goizean eguraldia kili-kolo 
bazegoen ere, arriskatzea era-
baki eta herrian barrena ibili 
gara, baina arratsaldean euria 
ari zuen eta Michelinen egitea 
erabaki dugu“.

Dantzari txiki egun dotorea
Eguraldiak errespetatu egin ditu goizeko ekintzak

Goizean kalez kale ibili ostean, arratsaldean Mchelingo pilo-

talekuan egin dituzte emankizunak. Erketz Txiki taldea eta 

Kukuka Dantza eta Eskola izan dira herriko ordezkariak, 

Errenteriako Ereintza taldeko gaztetxoak, Añorgako Arkaitz 

dantzariak, Barakaldoko Erreka-Ortu taldeko txikiak eta 

Nafarroako Faltzes herriko Makaia ere gonbidatu gisa aritu 

dira etenik gabe dantzan igandean.

Kukuka eta Erketzeko gaztetxoek euren dantzarako dohainak erakutsi zituzten.

TXINTXARRI

E
hunka pertsonak parte-
hartu zuten desfilean, eta 
bide bazterrean senide 

eta lagunak marea berdea 
laguntzen joan ziren argazki 
kamera  e ta  mugikor rak 
eskuan hartuta etxeko txikie-

nen oroigarri bat etxera eman 
asmoz.

Izan ere, antzerkia eta 
dantza aretoetatik atera eta 
kaleetan ere egin daitekeela 
erakutsi zuten asteburuan.

 Ia ordubeteko bidea egin 
ostean, Okendora iritsi eta 
bertan eskolaren ereserkia 

dantzatu zuten guztiek herri-
tarren aurrean.

Dantzarako grinaz geratu 
zenak Trikihotsen doinuekin 
gozatzeko aukera izan zuen 
ilunabarrera arte Okendo pla-
zan bertan. 

Dantza eta antzerki astea

Ikas tur te  guzt ian zehar 
entseatzen aritutakoa plaza-
ratzeko gogoz somatu geni-
tuen denak.

Bi aste barru izango da 
Kukukaren lan berriez gozat-
zeko aukera eta izango da 
irribarre eta kolorerik ekaina-
ren 3 eta 15a bitartean.

Kukukaren desfile koloretsua
Badator 12. Antzerki eta Dantza astea

Marea berdeak herriko kaleak zeharkatu zituen larunbat 

arratsaldean. Trikihots musika taldearen erritmora, kalez 

kale ibili ziren Okendora iritsi arte. Ibilbidean zehar haur, 

gazte eta helduek primeran pasa zuten clownek gidatutako 

desfilean eta ekainaren 3 eta 15a bitartean ospatuko den 12. 

Antzerki eta dantza astea badatorrela zabaldu nahi izan 

zuten lau-haizetara.

Trikihots taldeak girotu zuen musikaz marea berdea eta ereserkia ere dantzatu zuten.


